
MAKAILA SA KAMATUORAN, BUG-OS GYONG ALANG SA 
KAMATUORAN, UG MAGMANTALA SA KAMATUORAN 

SA DAOTANG PANAHON KARON

Mensahe 3

Maumolan sa Kamatuoran ug Bug-os Gyod alang sa Paagi sa Kamatuoran 
ug sa Pagpasanay sa Kamatuoran

aron Mahingpit ang Diosnong Pamatigayon

Basahong Kasulatan: Juan 8:12, 32; 1 Juan 1:5-8; 3 Juan 3-4, 8; 1 Tim. 2:4; 4:3

I. Ang tuyo sa Dios sa pamatigayon Niya pagpaambit man ni Cristo ug sa 
tanang kadato Niya ngadto sa Iyang mga magtutuo nga gipili sa Dios aron 
maumol ang Lawas ni Cristo, ang iglesia, nga magpadayag sa nahikay ug 
nahingpit nga Tulo-usang Dios—Efe. 3:8-10.

II. Aron mahingpit ang diosnong pamatigayon, kinahanglan maumolan ta sa 
kamatuoran—1 Juan 2:4; 2 Juan 1-2:

A. Ang maumolan sa kamatuoran kana mang matagik ang tiunayng elemento sa 
diosnong pinadayag nganhi nato aron mahimong bahing inug-umol, tiunayng 
pagkamao, organicong pagkaumol nato—1 Juan 1:8; 4:6; 5:6.

B. Ang lig-ong kamatuoran nga maumol sa sulod nato mahimong permanente ug 
tagdugay nga til-og sa sulod nato—1 Tim. 4:6.

C. Kon matagik ang kamatuoran kanato ug maumol sa atong pagkatawo, maka-
panalipod na ta sa mga interes sa kadato sa pagkadios sa Dios ug sa mga nakab-
ot sa pagkahingpit Niya—Bug. 21:12, 17.

D. Hingpit gyod untang makaila, hingpit nga makaamgo, sa kamatuoran—sa ta-
nang tinuod nga butang nga gipadayag sa Pulong sa Dios—ang tanang tawo nga 
naluwas na—1 Tim. 2:4; 4:3; 2 Tim. 2:25; 3:7.

E. Ang hingpit nga pagkaila sa kamatuoran mao ang hingpit gyong pagsabot niini, 
hingpit nga pag-ila ug pagtamod sa realidad sa tanang espirituhanon ug dios-
nong butang nga nadawat nato pinaagi sa pagtuo—Tito 1:1; 2 Tes. 2:13.

F. Naa sa Biblia ang pulong sa Ginoo, ang kamatuoran Niya, apan nagkinahanglan 
ang Biblia og hustong pagbatbat; tungod niini duna tay mga Pagtuon-sa-
kinabuhi—2 Tim. 2:15.

G. Mobayad gyod tag bili aron makat-on sa mga kamatuoran—Prov. 23:23:
1. Kinahanglan makasabot ta pag-ayo sa tiunayng kahulogan sa Balaang 

Kasulatan aron masayod kon unsay gipamulong sa Ginoo ug unsay gusto 
Niya—Juan 8:12. 

2. Wala tay katungod nga moimbentog bisan unsa; madiskobrehan hinuon nato 
ang naa sa Biblia. 

3. Sa makat-onan na nato ang kamatuoran, mosinati pa gyod ta ni Cristo aron 
mahimo Siyang realidad nato; sa ingon niini, mamulong na ngani ta sa mga 
tawo, dili ta mohatag nilag kahibalo o doktrina ba, mangalagad hinuon tag 
Cristo kanila—Efe. 3:16-17; 4:15, 21.

H. Kinahanglan maluwas ta gikan sa taphaw lang nga pagsabot sa diosnong kama-
tuoran ug mobulig gyod ta sa Ginoo sa pagpangabudlay nato uban Niya ug 
magtuon gyod pag-ayo sa mga kamatuoran sa kahibulongang pamatigayon Niya 
sa Bag-ong Tugon—3:9.



I. Dakong panalangin sa iglesia ang mga naumolan sa kamatuoran—Rom. 9:1; 
15:29.

III. Aron mahingpit ang diosnong pamatigayon, kinahanglan bug-os gyod ta 
alang sa dalan kun paagi sa diosnong kamatuoran—2 Ped. 2:2:

A. Ang dalan sa kamatuoran mao ang agianan sa Cristohanong kinabuhi segun sa 
kamatuoran, nga mao ang realidad sa mga sulod sa Bag-ong Tugon—v. 2.

B. Ang paagi sa kamatuoran mao ang tul-id nga gawi; ang pagsunod sa tul-id nga 
gawi pagkinabuhi man nga tul-id nga walay pagkahiwi ug pagpihig—v. 15.

C. Ang paagi sa kamatuoran mao ang paagi sa pagkamatarong; ang pagsunod sa 
paagi sa pagkamatarong pagkinabuhi man nga husto tali sa Dios ug sa tawo, 
pagkinabuhi nga, segun sa pagkamatarong, makadawat sa iya-sa-pangagamha-
nang  paghukom sa Dios alang sa Iyang gingharian sa pagkamatarong—vv.  21, 
9; Mat. 5:20; Rom. 14:17.

D. Ang paagi kun dalan sa kamatuoran mao “ang Dalan,” nga nagpasabot sa hing-
pit nga kaluwasan sa Ginoo sa pamatigayon sa Dios sa Bag-ong Tugon—Buh. 
9:2:
1. Kini ang paagi sa pagpaambit sa Dios sa Iyang Kaugalingon sa mga mag-

tutuo pinaagi sa katubsanan ni Cristo ug sa pagdihog sa Espiritu—Efe. 1:7; 
1 Juan 2:27.

2. Kini ang paagi sa pag-ambit ug pagpahimulos sa mga magtutuo sa Dios—
2 Ped. 1:4.

3. Kini ang paagi sa pagsimba sa mga magtutuo sa Dios diha sa ilang espiritu 
sa pagpahimulos nila Kaniya ug sa pagsunod nila ni Jesus nga gilutos sa 
pagkausa nila Kaniya—Juan 4:24; Heb. 13:12-13.

4. Kini ang paagi nga madala ang mga magtutuo nganha sa iglesia ug matukod 
nga Lawas ni Cristo aron manghimatuod ni Jesus—1 Cor. 1:2; 12:27; Bug. 1:2.

E. Ang paglakaw sa dalan sa kamatuoran pagputli man sa atong kalag pinaagi sa 
pagsugot sa kamatuoran; kini ang kamatuorang nagbalaan, nga mao ang pulong 
sa realidad sa Dios—1 Ped. 1:22; Juan 17:17: 
1. Ang pagputli sa atong kalag tungod sa pagsugot nato sa kamatuoran maka-

pasentro sa tibuok natong pagkatawo sa Dios aron mahigugma ta Niya sa 
tibuok natong kasingkasing, sa tibuok natong kalag, ug sa tibuok natong 
salabotan—Mar. 12:30.

2. Kanang pagputlia sa atong kalag mosangpot sa walay pagminaot nga gug-
mang inigsoon, sa ato pa, sa mainitong paghigugma nato sa kinasingkasing 
gyod sa mga gihigugma sa Dios—1 Juan 5:1.

IV. Aron mahingpit ang diosnong pamatigayon, kinahanglan bug-os gyod ta 
alang sa pagpasanay sa diosnong kamatuoran—Mat. 24:14; 28:19:

A. Naglakip sa tanang kamatuoran sa Biblia ang ebanghelyo; ebanghelyo sa Dios 
ang tibuok Biblia—Efe. 1:13; Col. 1:5:
1. Ang bugtong-talagsaong tahas sa iglesia karon mao ang pagsangyaw sa 

ebanghelyo, nga ang sulod mao ang kamatuoran—Mat. 24:14; Efe. 1:13; Col. 
1:5.

2. Ang pagsangyaw nato sa kamatuoran pagsangyaw man nato sa habog nga 
ebanghelyo—Mar. 16:15; 1 Tim. 2:4.

3. Ang kinahabogang punto sa ebanghelyo sa Dios mao nga nahimong tawo 
ang Dios aron mahimong Dios ang tawo sa kinabuhi ug kinaiya apan dili sa 
ranggo sa pagka-Dios—Rom. 1:3-4; 8:3, 29.



B. Gihatag sa Ginoo kanato ang bililhong kamatuoran Niya aron ipakaylap nato 
ang kamatuoran dili lang sa mga magtutuo kondili sa mga dili magtutuo sab; 
kinahanglan gyong makadungog sa kamatuoran ang tanang tawo sa yuta—
Juan 18:37. 

C. Gisugo ta sa Ginoo nga manglakaw ug himoong tinun-an ang kanasoran aron 
mahingpit na kining panahona—Mat. 28:19-20.

D. Mausa gyod unta ta sa Ginoo sa pagkat-on sa kamatuoran, pag-aplikar sa kama-
tuoran, pagpamulong sa kamatuoran, ug pagpasanay sa kamatuoran—Zac. 8:16.

E. Kon buot natong ipakaylap ang pahiuli sa Ginoo karon, kinahanglan masayod 
ta sa tanang bahin sa kamatuoran ug makabatbat gyod sa kamatuoran—2 Cor. 
4:2; 3 Juan 3-4, 8.

F. Magpadangat sa pagpahiuli sa Ginoo ang pagpakaylap sa diosnong mga kama-
tuoran; matod pa sa Isaias 11:9, modangat ang pagpahiuli kay “malukop ang 
yuta sa kahibalo ni Jehova, / Ingon nga nitabon ang tubig sa dagat.”

